Cyfrifoldebau Dangosol Arweinydd Cwrs 

Diben nodi’r gweithgareddau a amlinellir isod yw rhoi syniad i staff academaidd sydd yn arwain cwrs fel rhan o’u rôl o’r math o gyfrifoldebau sy’n gysylltiedig â hynny, a lefel y cyfrifoldebau. Cydnabyddir nad yw bod yn arweinydd cwrs yn swydd ynddi ei hun. Mae staff sy’n ymgymryd â’r rôl yn parhau yn eu swydd wreiddiol fel Uwch Ddarlithydd neu Ddarlithydd ac ati.  
Nid yw’r cyfrifoldebau dangosol a amlinellir yn disgrifio’r rôl. Amlinelliad ydynt o’r cyfrifoldebau a ddisgwylir gan Arweinydd Cwrs ac felly nid ydynt yn rhoi manylion yr holl weithgareddau a allai fod yn gysylltiedig â’r rôl. Bydd y cyfrifoldebau allweddol hyn yn cael eu gwneud yn weithredol yn y Cyfadrannau yn unol ag anghenion penodol y cwrs.  
Gan weithio gyda thîm y cwrs, bydd Arweinydd y Cwrs yn datblygu’r cwrs i’w lawn botensial fel y bo’n rhoi profiad dysgu proffesiynol sy’n canolbwyntio ar gyflogaeth i’r myfyrwyr. Arweinydd y Cwrs sy’n goruchwylio safonau academaidd, sicrwydd ansawdd a gwelliant.  
1. Arwain y cwrs a chydlynu’r tîm sy’n cyflenwi’r cwrs gan gynnwys cynnull cyfarfodydd tîm y cwrs. 
2. Cynnal cyswllt â’r Rheolwr Academaidd a thynnu sylw at faterion yn berthnasol i’r cwrs. 
3. Gweithio gydag arweinwyr modiwlau i sicrhau bod y cyflawni academaidd yn effeithiol ac yn rhoi profiad cadarnhaol i’r myfyrwyr. Mae hyn yn cwmpasu cynnwys y cwrs a defnydd o’r methodolegau dysgu, addysgu ac asesu mwyaf priodol. 
4. Mae gan arweinydd y cwrs rôl hanfodol wrth sicrhau ansawdd profiad myfyrwyr. Felly arweinydd y cwrs fydd y prif bwynt cyswllt i fyfyrwyr, gan ddarparu trefniadau rheng flaen am ofal bugeiliol ac atgyfeiriadau i wasanaethau cymorth eraill fel sydd yn briodol. 
5. Bod yn gyfrifol am ymgysylltu’n effeithiol â’r myfyrwyr a chael adborth ganddynt. Bydd hyn yn cynnwys cadeirio cyfarfodydd ymgynghori cynrychiadol y cwrs a bod yn gyfrifol am werthuso’r cwrs. 
6. Annog a chefnogi carfan y cwrs i gymryd rhan yn yr Arolwg Cenedlaethol o Fyfyrwyr, paratoi a gweithredu cynlluniau gweithredu yn ôl y gofyn mewn ymateb i ganlyniadau. 
7. Bod yn gyfrifol am ofynion fonitro ac adrodd y cwrs mewn perthynas â recriwtio, dilyniant, cadw a meini prawf yr Arolwg Cenedlaethol o Fyfyrwyr. Er enghraifft, monitro yn erbyn dangosyddion perfformiad a pharatoi adroddiadau blynyddol. 
8. Cynnal cyswllt â’r Arholwr Dyfarnu Allanol; yn cynnwys ymateb i adroddiad yr Arholwr Dyfarnu Allanol. 
9. Monitro a chodi unrhyw faterion ynglŷn â threfnu modiwlau, gan gynnwys trefniadau amserlennu, amserlen asesu blynyddol y cwrs, a phresenoldeb.

10. Cynllunio a gweithredu rhaglen ragarweiniol effeithiol ar gyfer y myfyrwyr. 
11. Bod yn gyfrifol am gynnal a chadw a darparu gwybodaeth gywir sy’n berthnasol i’r cwrs a fydd yn llywio gwaith marchnata a hyrwyddo’r cwrs yn effeithiol. 
12. Monitro’r gwaith o ddylunio a gweithredu’r cwrs, cynnig newid cynyddol os oes angen, ac arwain y broses ddilysu ac ail-ddilysu’r cwrs gan gynnwys ysgrifennu a chydgrynhoi dogfennaeth y cwrs.     
13. Arwain a chydlynu gweithgareddau sy’n gysylltiedig â’r cwrs mewn perthynas â recriwtio, cadw, dilyniant, cyflawni a phrofiad myfyrwyr. 
14. Cyfrannu at y broses gynllunio o ran niferoedd myfyrwyr.
15. Cynnal cyswllt â cholegau partner a chyrff proffesiynol, yn ôl yr angen, gan sicrhau bod unrhyw ofynion yn eu lle ar gyfer y cwrs, gan gynnwys lleoliadau a phrofiad gwaith. 
16. Cynnal cyswllt â rhanddeiliaid allanol i sicrhau bod y cwrs yn diwallu anghenion cyflogwyr a rhanddeiliaid eraill. 
17. Cynnal cyswllt gydag eraill yn ôl yr angen, yn y Gyfadran a chydag adrannau corfforaethol, i sicrhau bod y cwrs yn ateb gofynion y Brifysgol, gan gynnwys mewn perthynas â sicrhau ansawdd a gwelliant. 
18. Ymgymryd â dyletswyddau gweinyddol cyffredinol yn ôl yr angen i gefnogi’r cwrs, gan gynnwys trefnu byrddau’r cwrs.
19. Sicrhau y caiff asesiadau risg ei cynnal ar gyfer gweithgareddau perthnasol ar draws y cwrs, fel teithiau i fyfyrwyr. 

